
Pendimi
SHQETËSIMI A
Nuk jam i/e sigurt a ia vlen të pendohesh.
• Çfarë shkrimesh të shenjta dhe parimesh nga 

Mosia 26 ose shkrime të tjera të shenjta mund të 
tregosh që mund të ndihmojnë për këtë shqetësim?

Mos harro që vetë Alma kishte kryer mëkate të rënda 
më herët në jetën e tij dhe ishte penduar dhe kishte 
marrë falje nëpërmjet Shpëtimtarit Jezu Krisht  
(shih te Mosia 11:5–7; 18:1–3; 26:15, 20).

• Çfarë mendon se mund t’i tregojë Alma dikujt që  
e ka këtë shqetësim?

Përsiat për atë që ti ose ata që njeh, kanë përjetuar 
kur u ktheve te Shpëtimtari Jezu Krisht nëpërmjet 
pendimit.

SHQETËSIMI B
Përse duhet t’i rrëfej mëkatet e mia?  
Përse disa mëkate duhet t’i rrëfehen  
një udhëheqësi të priftërisë?

Zoti i tha Almës se ata që kishin mëkatuar do të 
duhet t’i “rrëfen[in] mëkatet e [tyre] para teje [Almës, 
udhëheqësit të tyre të priftërisë] dhe meje [Zotit]” 
(Mosia 26:29).

• Përderisa Zoti i di tashmë mëkatet tona, përse është 
e rëndësishme që t’ia rrëfejmë ato Atij? Si do ta 
bekojë kjo gjë jetën tonë?

Lexoji thëniet vijuese nga broshura Për Forcën e Rinisë 
dhe Plaku C. Skot Grou, Autoritet i Përgjithshëm i 
Shtatëdhjetë nderi, dhe kërko ide rreth kohës dhe 
arsyes përse ne duhet të rrëfehemi te një peshkop ose 
president dege.

“Peshkopi ka të drejtë për 
zbulesë nga Fryma e Shenjtë 
lidhur me anëtarët e lagjes së tij, 
duke ju përfshirë juve. [Ai] mund 
t’ju ndihmojë përmes procesit të 
pendimit në mënyra që prindërit 
ose udhëheqësit e tjerë nuk 

janë në gjendje t’i ofrojnë. . . .

[Nëse nuk rrëfehemi, ne] vazhdo[jmë] ta 
mbaj[m]ë [të] vetëm barrën e mëkatit, në 
vend që ta lejoj[m]ë Shpëtimtarin [ta] largojë 
atë.” (C. Skot Grou, “Përse dhe Çfarë Duhet t’i 
Rrëfej Peshkopit Tim?” New Era, tetor 2013, f. 
28–29 ose Liahona, tetor 2013, f. 58, 59)

• Si mund ta ndihmojë kjo thënie dikë për shqetësimet 
rreth rrëfimit para udhëheqësit të tij ose të saj të 
priftërisë?

SHQETËSIMI C
Kam mëkatuar aq shumë sa Zoti nuk mund 
të më falë.
• Si mund të ndihmojnë fjalët e Zotit te Mosia 26:29–

30 për këtë shqetësim? (Mund të marrësh parasysh 
gjithashtu studimin e vargjeve te 1 Timoeut 1:15; 
1 Gjon 1:9 ose Doktrina e Besëlidhje 18:10–12; 
58:42–43.)

• Cilat tregime nga shkrimet e shenjta rreth 
Shpëtimtarit i ilustrojnë ndjenjat e Tij rreth atyre që 
përpiqen të pendohen dhe gatishmërisë së Tij për të 
falur?

SHQETËSIMI D
Zgjedhja jote

Mendo për një tjetër shqetësim ose pyetje nga 
jeta reale që dikush mund të ketë rreth pendimit. 
Studioji përkufizimet e fjalëve “Pendohem, Pendim” 
ose “Rrëfej, Rrëfim” tek Udhëzuesi për Shkrimet 
e Shenjta (scriptures.ChurchofJesusChrist.org), 
duke kërkuar të vërteta që mund të ndihmojnë. Ti 
mund të shqyrtosh gjithashtu shkrimet e shenjta që 
lidhen me fjalët “Pendohem, Pendim” ose “Rrëfej, 
Rrëfim” tek Udhëzuesi për Shkrimet e Shenjta 
(ChurchofJesusChrist.org). Mund të jetë gjithashtu e 
dobishme të studiosh temën “pendimi” në broshurën 
Për Forcën e Rinisë dhe të përsiatësh për atë që di rreth 
Zotit që mund të të ndihmojë.

